
PRAKATA

PREFACE

Buku Bahasa Mandarin Pengurusan Perniagaan Komprehensif (1) ini merupakan buku
teks pengurusan perniagaan tahap pertama untuk pengajaran dan pembelajaran bahasa
Mandarin sebagai bahasa ketiga (B3) di Universiti Teknologi MARA. Namun, buku ini juga
sesuai dijadikan bahan rujukan untuk pelajar bukan penutur jati yang buat pertama kalinya
mempelajari bahasa Mandarin sebagai bahasa kedua/bahasa ketiga (B2/B3). Para pelajar
akan didedahkan kepada aspek komunikasi bahasa Mandarin yang lazim dalam kehidupan
harian bersesuaian dengan konteks pengurusan perniagaan. Di samping itu, aksara Cina
yang bersesuaian dengan silibus juga diperkenalkan dalam buku ini.

Secara keseluruhannya, buku ini mengandungi enam (6) bab dan 12 dialog yang
bertemakan topik perbualan harian berlandaskan konteks pengurusan perniagaan. Bahagian
awal buku ini mengandungi pengenalan Sistem Hanyu Pinyin. Sementara itu, setiap bab
merangkumi fokus pembelajaran, senarai kosa kata, dialog, pengukuhan struktur ayat, aktiviti
dan latihan, nota serta latihan menulis aksara Cina. Ringkasan dalam bentuk grafik juga
disediakan untuk memudahkan pemahaman para pelajar terhadap kandungan setiap bab.

Boleh dikatakan isi kandungan dialog-dialog dalam buku ini adalah direka khas agar
menepati konteks sosial dan pengurusan perniagaan di Malaysia. Sesetengah kosa kata
dan struktur tatabahasa yang lazim digunakan oleh masyarakat Cina di Malaysia turut
dimuatkan dalam buku ini. Hal ini penting untuk menjamin para pelajar bukan penutur jati
dapat berkomunikasi dengan lebih berkesan dalam kalangan masyarakat Cina di Malaysia,
terutamanya dalam konteks pengurusan perniagaan.

Semoga buku ini dapat dimanfaatkan bersama oleh para pelajar, tenaga pengajar,
penyelidik, ahli akademik ataupun sesiapa sahaja yang berminat dalam bidang pengajaran
dan pembelajaran bahasa Mandarin sebagai B2/B3, khususnya dalam konteks pengurusan
perniagaan dan perdagangan.




PENGENALAN WATAK
INTRODUCING CHARACTERS

NUOMAN SENJIE WANG YAJING LIN HONGLI

NORMAN SANJAY WANG YA JING LIN HONG LI

AlM‘iu

